
  گورنر ہوکل نے پہلی لانگ آئی لینڈ سی فوڈ کوزین ٹریل کا افتتاح کیا
  

کے اسٹیٹ آف دی   2024ساؤتھ شور ٹریل جو گورنر کے بلیو فوڈ ٹرانسفارمیشن اقدام کا حصہ ہے، پہلی مرتبہ 
  اسٹیٹ میں تجویز کیا گیا

  
مقامی قدرتی ماحول سے حاصل شدہ اور فارم میں تیار کردہ سمندری غذا کی صنعتوں کو فروغ دینے، مقامی  

ریستورانوں اور کاروباروں کو کاروبار دلوانے، اور لانگ آئی لینڈ میں سیاحت کو فروغ دینے والی نئی ایپ کی 
  جھلکیاں شیئر کیں

  
سافک کاؤنٹی کی زیر قیادت کی گئی سی فوڈ پروسیسنگ فزیبلٹی   CCEنیو یارک کی انٹر ایجنسی ٹاسک فورس اور  

  اسٹڈی کی کامیابیوں کو سراہا
  
  

)کیتھی ہوکل( نے آج لانگ آئی لینڈ سی فوڈ ٹریل کے افتتاح کا اعلان کیا۔ آج باضابطہ طور   Kathy Hochulگورنر 
پر کھولا گیا، ساؤتھ شور ٹریل، بے شور سے مونٹاؤک تک جاتا ہے اور اس کا مقصد کاروبار اور سیاحت کو ایسے 

احول سے پائیدار طریقے سے پکڑی  مقامات تک پہنچانا ہے جہاں فخر کے ساتھ مقامی طور پر پالی گئی اور قدرتی م
گئی مچھلیاں اور شیل فش فروخت کی جاتی ہیں اور لانگ آئی لینڈ کی سمندری غذا کی صنعت کو فروغ ملتا۔ یہ ٹریل  

اسٹیٹ آف دی   2024ریاست کے بلیو فوڈ ٹرانسفارمیشن اقدام کا ایک حصہ ہے، جس کا سب سے پہلے گورنر کی 
ا تھا، جو نیو یارک کی آبی زراعت اور قدرتی ماحول سے پکڑی گئی سمندری غذا کی  اسٹیٹ تجویز میں اعلان کیا گی

  صنعتوں کو نئی زندگی دینے اور مقامی خوراک کے نظام کو مضبوط بنانے کے لیے بنائی گئی تھی۔
  

یہ   –"لانگ آئی لینڈ کی آبی زراعت اور سمندری غذا کی صنعتیں نیو یارک کی زرعی معیشت کے لیے انتہائی اہم ہیں 
ملازمتیں پیدا کرتی ہیں، ایک صحت مند ماحول کی معاونت کرتی ہیں اور نیو یارک کے باشندوں کو تازہ، غذائیت سے  

"لانگ آئی لینڈ سی فوڈ کوزین ٹریلز مقامی   )ہوکل( نے کہا۔ Hochulگورنر  بھرپور سمندری غذا فراہم کرتی ہیں،" 
ذرائع سے حاصل کی جانے والی حیرت انگیز مچھلیوں اور شیل فش کو نمایاں کرتی ہیں، ہمارے شاندار چھوٹے 

  کاروباروں کی نمائش کرتی ہیں اور اس ناقابل یقین علاقے کی طرف مزید مہمانوں کو راغب کرتی ہیں۔" 
  

  لانگ آئلینڈ سی فوڈ کوزین ٹریلز
میں فیتہ کاٹنے کی ایک خصوصی تقریب میں کیا گیا جہاں ریاستی   The Snapper Innآج کا اعلان اوکڈیل میں 

 Cornell Cooperative)رچرڈ اے بال( نے سافک کاؤنٹی کے  Richard A. Ballزراعت کے کمشنر 
Extension, CCE   کے نمائندوں، ریاستی اور مقامی منتخب عہدیداروں، مقامی کاروباری مالکان اور دیگر شراکت

 Theداروں کے ساتھ مل کر دو منصوبہ بندی شدہ لانگ آئی لینڈ سی فوڈ کوزین ٹریلز کی نقاب کشائی کی۔ 
Snapper Inn   ساؤتھ شور ٹریل کے مغربی سرے پر ہے، جس میں نیو یارک کی سمندری غذا کی صنعت کو نمایاں
سرکاری مقامات اور دلچسپی کے دیگر مقامات شامل ہوں گے، اور ایسے کاروباروں کی طرف   20کرنے کے لیے 

سے پکڑی جانے والی  مہمانوں کو راغب کریں گے جو مقامی طور پر قدرتی ماحول سے پکڑی گئی، پائیدار طریقے
مچھلی اور شیل فش پیش اور فروخت کرتے ہیں۔ نارتھ شور ٹریل، جو اویسٹر بے سے گرین پورٹ تک جائے گا، ترقی  

  کے مراحل میں ہے اور آنے والے مہینوں میں اس کے افتتاح کا منصوبہ ہے۔



  
اس ایونٹ میں آنے والی لانگ آئی لینڈ سی فوڈ کوزین ٹریل ڈیجیٹل ایپ کی ایک جھلک بھی پیش کی گئی، جس سے 
صارفین کے لیے سمندری غذا پر مبنی پکوان پیش کرنے والے لانگ آئی لینڈ کے اداروں کو دریافت کرنا اور بھی  

یں، صارفین کی لانگ آئی لینڈ کے ان اداروں کی آسان ہو جائے گا۔ یہ ایپ جو فی الحال بنائے جانے کے مراحل م
جانب رہنمائی کرے گی جہاں وہ عمدہ مقامی سمندری غذا سے لطف اندوز ہو سکتے ہیں، مقامی اویسٹر چکھنے کے  
لیے مختلف قسم کے اویسٹر منتخب کر سکتے ہیں، فوری سی فوڈ لنچ لے سکتے ہیں، یا گھر پر فش ڈنر تیار کرنے  

  لانگ آئلینڈ سی فوڈ ٹریل ویب سائٹ فوڈ شاپ سے فلِے لے سکتے ہیں۔ ایپ کا ایک آن لائن ورژن   کے لیے مقامی سی
پلے پر  Google Playاور  Apple App Storeپر دستیاب ہے، اور توقع ہے کہ موبائل ایپ آنے والے ہفتوں میں 

  دستیاب ہو گی۔
  

یہاں آنے والوں کی حوصلہ افزائی کی جاتی ہے کہ وہ ایسے مقامات کے لیے اس ٹریل پر جائیں جو کاروبار کو  
بڑھاتے ہوئے اور مقامی ماہی گیری کمیونٹیز کی حمایت کرتے ہوئے لانگ آئی لینڈ کے پانی کے خزانوں کو سراہنے 

اونت کے لیے علاقائی دلچسپ مقامات اور مقامی  اور منانے کے لیے جانا جاتا ہے۔ سیاحت کے مکمل تجربے کی مع
مقامی مچھلی کی ویب سائٹ پر سی فوڈ ٹریل کا  تقریبات کو بھی ایپ میں شامل کیا گیا ہے۔ مزید معلومات کے لیے 

  دیکھیں۔ صفحہ
  

(  Department of Agriculture and Markets, AGMٹریل کو ریاست نیو یارک محکمہ زراعت و مارکیٹس )
نے ریاست نیو   AGMنے تخلیق کیا۔ اس کے علاوہ  CCEکے تعاون سے، سافک کاؤنٹی کے میرین پروگرام کے 

( کے ساتھ مل کر ٹریلز کی حیثیت مختص  Department of Transportation, DOTیارک محکمہ آمد و رفت )
  پر دستیاب ہے۔  کی ویب سائٹ  AGMکیے جانے پر بھی کام کیا۔ ٹریل اسٹاپس کی فہرست 

  
"لانگ آئی لینڈ کے پانی میں تازہ، لذیذ  )رچرڈ اے بال( نے کہا، Richard A. Ballریاستی کمیشنر برائے زراعت  

مچھلیوں اور شیل فش کی بھرمار ہے، اور ہماری سمندری غذا کی صنعت ان مقامی سوغاتوں کو پکڑنے اور ان کی  
پرورش میں انتھک محنت کرتی ہے۔ میں نیو یارک کے باشندوں کی حوصلہ افزائی کرتا ہوں کہ وہ نئے لانگ آئی لینڈ  

ل کے بہت سے اسٹاپس میں سے کسی بھی جگہ جا کر کچھ لذیذ کھانے دریافت کریں اور ہماری  سی فوڈ کوزین ٹری
 مقامی آبی زراعت کی کمیونٹی کا ساتھ دینے میں مدد کریں۔" 

  
Cornell Cooperative Extension   سافک کی ایگزیکٹو ڈائریکٹرVanessa Lockel  وینیسا لوکیل( نے(

سافک میرین پروگرام سائنس، بحالی اور تعلیم کے ذریعے لانگ آئی لینڈ کی آبی گزرگاہوں کو محفوظ   CCE" کہا،
رکھنے میں کلیدی کردار ادا کرتا ہے۔ ہمیں لانگ آئی لینڈ سی فوڈ کوزین ٹریل پر شراکت کرنے پر فخر ہے، یہ ایک  

و اجاگر کر کے ہمارے مشن سے ہم آہنگ  ایسا منصوبہ ہے جو خطے کی آبی زراعت اور سمندری غذا کی صنعتوں ک 
  ایسی صنعتیں جو ہماری معیشت اور ہمارے ماحول کی صحت دونوں کے لیے اہم ہیں۔"—ہے

  
  سی فوڈ پروسیسنگ فزیبلٹی اسٹڈی

نے صنعت کے   CCEگورنر کے بلیو فوڈ ٹرانسفارمیشن اقدام کے ذریعے بھی مالی اعانت یافتہ، سافک کاؤنٹی کے 
متعلقین کو شامل کر کے اور لانگ آئی لینڈ میں سمندری غذا کی پروسیسنگ کی صلاحیت کو بڑھانے کی لازم  

دشواریوں کی نشاندہی اور ان کو کم کرنے کے لیے تحقیق کی ہے۔ یہ پروجیکٹ خودمختار سی فوڈ پراسیسنگ کی  
، سہولت گاہوں کے بنیادی ڈیزائن، اور کیپٹل بجٹ کا  سہولت گاہوں کی بیس لائن کے لیے آپریٹنگ ماڈلز، مقامات

مطالعہ کر رہا ہے۔ ایک حتمی مسودہ رپورٹ اس ماہ لانگ آئلینڈ سی فوڈ سمٹ میں انڈسٹری کی آراء لینے کے لیے 
  پیش کی جائے گی۔

  
  انٹر ایجنسی ٹاسک فورس 

، محکمہ تحفظ ماحولیات،  AGMکھانوں کی پگڈنڈیوں اور فزیبلٹی اسٹڈی کے علاوہ، گورنر نے یہ بھی اعلان کیا کہ 
ایمپائر اسٹیٹ ڈویلپمنٹ، محکمہ صحت، نیو یارک سی گرانٹ، اور سمندری غذا کی تیاری اور مارکیٹنگ میں شامل  

دیگر ایجنسیز، مل کر ریاست نیو یارک سی فوڈ انٹرایجنسی ورک گروپ بنا ہے۔ اس گروپ کو آبی زراعت کی  
قی کے اقدامات پر اثر انداز ہونے والی ریاستی پالیسیز اور پروگرامز  لائسنسنگ، خوراک کی حفاظت اور اقتصادی تر 

https://gcc02.safelinks.protection.outlook.com/?url=https%3A%2F%2Flongislandseafoodtrail.visitwidget.com%2F&data=05%7C02%7CRicardo.Pelaez%40otda.ny.gov%7Cfe48b05d497a4a5b311408dd6715ef42%7Cf46cb8ea79004d108ceb80e8c1c81ee7%7C0%7C0%7C638780066637379461%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=4opZtVx%2B%2BxWj8tnPhyEDnUXq%2F%2F8OopY3sZy2Doh0%2BOY%3D&reserved=0
https://gcc02.safelinks.protection.outlook.com/?url=https%3A%2F%2Fwww.localfish.org%2Fseafood-trail&data=05%7C02%7CRicardo.Pelaez%40otda.ny.gov%7Cfe48b05d497a4a5b311408dd6715ef42%7Cf46cb8ea79004d108ceb80e8c1c81ee7%7C0%7C0%7C638780066637397533%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=Buhrkkq6iozBUNXOs30uzxH%2Fgng3NFP6wr1agGdYUjs%3D&reserved=0
https://gcc02.safelinks.protection.outlook.com/?url=https%3A%2F%2Fwww.localfish.org%2Fseafood-trail&data=05%7C02%7CRicardo.Pelaez%40otda.ny.gov%7Cfe48b05d497a4a5b311408dd6715ef42%7Cf46cb8ea79004d108ceb80e8c1c81ee7%7C0%7C0%7C638780066637397533%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=Buhrkkq6iozBUNXOs30uzxH%2Fgng3NFP6wr1agGdYUjs%3D&reserved=0
https://gcc02.safelinks.protection.outlook.com/?url=https%3A%2F%2Fagriculture.ny.gov%2Fsystem%2Ffiles%2Fdocuments%2F2025%2F03%2Flongislandseafoodcuisinetrail_southshoretrailstops.pdf&data=05%7C02%7CRicardo.Pelaez%40otda.ny.gov%7Cfe48b05d497a4a5b311408dd6715ef42%7Cf46cb8ea79004d108ceb80e8c1c81ee7%7C0%7C0%7C638780066637409085%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=pxORauFe9XiBH2PS2Vmr1%2BmzAoRikowCwnNQvss2cqc%3D&reserved=0


کا جائزہ لینے اور ان کو مربوط کرنے، اور صنعت کی ترقی کے راستوں کو زیر غور لانے کا کام سونپا گیا۔ ورک  
  پر آن لائن دستیاب ہے۔ کی ویب سائٹ AGMگروپ کی حتمی رپورٹ 

  
ریاست نیو یارک میں قدرتی ماحول سے پکڑی جانے والی سمندری غذا کی ایک متنوع پائیدار صنعت اور آبی زراعت 

کی بڑھتی ہوئی صنعت ہے جو فنِ فش، کیلپ اور شیل فش سمیت متعدد مصنوعات کو پکڑتی ہے۔ لانگ آئی لینڈ کے  
ہ فن فش پائیدار طریقے سے پکڑی جس کی  ملین پاؤنڈ سے زیاد  16میں  2023تجارتی سطح کے ماہی گیروں نے 

$ ملین سے زیادہ ہے۔ مونٹاؤک، ریاست کی سب سے بڑی تجارتی ماہی گیری کی بندرگاہ، قدرتی ماحول سے 28مالیت 
ویں اور ڈالر میں قیمت کے لحاظ سے ملک  51پکڑی جانے والی سمندری غذا کے لیے وزن کے لحاظ سے ملک میں 

 ویں نمبر پر ہے۔ 53میں 
  

لانگ آئی لینڈ سے لے کر فنگر لیکس تک، چھوٹے پیمانے پر اور تجارتی پیمانے پر آبی زراعت کی کاروائیاں تازہ،  
محفوظ اور پائیدار سمندری غذا کی پرورش کرتی ہیں، اور قدرتی ماحول سے پکڑی جانے والی، پائیدار مچھلیاں 

فیصد سے  25کی تازہ ترین زراعت سے متعلق مردم شماری کے مطابق، لانگ آئی لینڈ کے  USDAپکڑتی ہیں۔ 
ناساؤ کاؤنٹی   15ادارے سافک کاؤنٹی میں اور  155زیادہ فارمز آبی زراعت کی صنعت کا حصہ ہینے، جن میں سے 

  کی۔$ ملین سے زیادہ کی فروخت 14.5میں  2022میں ہیں۔ مشترکہ طور پر، دونوں کاؤنٹیز نے 
  

)ہوکل( کی   Hochul"گورنر )امندا لیفٹن( نے کہا،   Amanda Leftonمحکمہ تحفظ ماحولیات کی قائم مقام کمشنر  
مسلسل حمایت اور جنوبی ساحل کے بے نظیر سمندری حیات کے ٹھکانے اور وسائل کے تحفظ کی بدولت، لانگ آئی  
لینڈ سی فوڈ کوزین ٹریلز اقدام اپنا پہلا سیگمنٹ شروع کرنے اور لانگ آئی لینڈ کی متحرک ساحلی ثقافت اور سمندری 

محکمہ زراعت اور مارکیٹس میں   DECمنانے کی تیاری کر رہا ہے۔  روایات سے وابستہ شاندار سمندری غذا کا جشن
ہمارے شراکت داروں کے کام اور مقامی ہیچریوں کی مدد کے لیے ان کے کام کی تعریف کرتا ہے، لانگ آئی لینڈ کی  

شیل فش فارمنگ کی معیشت کو فروغ دینے اور صارفین کے لیے سمندری غذا کی حفاظت کے ساتھ ساتھ نیو یارک  
ی کامیابی کو یقینی بنانے کے لیے ریاست کی جاری کوششوں کی تکمیل کرتا  کی تجارتی ماہی گیری کی صنعت ک 

  ہے۔"
  

)میری تھیریس ڈومنگیز( نے  Marie Therese Dominguezریاست نیو یارک محکمہ آمد و رفت کی کمشنر 
"لانگ آئی لینڈ نیو یارک کی بین الاقوامی سطح پر تسلیم شدہ خوراک اور مشروبات کی صنعت کے مرکزوں میں  کہا، 

سے ایک ہے، جس کے انگور کے باغات، زرخیز کھیت اور ماہی گیری کی تاریخ عالمی شہرت یافتہ ہیں۔ لانگ آئی  
فخر کے ساتھ حمایت کرتا ہے، پائیدار اور صحت مند آبی    DOTلینڈ سی فوڈ کوزین ٹریل، جس کی ریاست نیو یارک 

زراعت میں اضافہ کرے گا اور یہ جنوبی ساحل کے رہائشیوں اور باہر سے آنے والوں کے لیے لانگ آئی لینڈ کے  
قدیم ساحلوں اور مقامی جنگلی حیات سے لطف اندوز ہونے کا بہترین طریقہ ہے، جہاں وہ دنیا کی سب سے زیادہ 

  سے بھرپور اور مزیدار سمندری غذا سے لطف اندوز ہو سکتے ہیں۔ تو ملتے ہیں ٹریل پر!” غذائیت
  

)ہوپ   Hope Knightاور کمشنر  CEO( کی صدر، Empire State Developmentایمپائر اسٹیٹ ڈویلپمنٹ )
"نیا لانگ آئی لینڈ سی فوڈ کوزین ٹریل جنوبی ساحل کے رہائشیوں اور سیاحوں کے لیے یکساں طور پر    نائٹ( نے کہا،

دستیاب یہاں کے پیش کردہ عالمی معیار کے کھانے کی نمائش کرے گی۔ یہ خطے کی آبی زراعت کی صنعت کی  
روں سے متعارف کرائے گا جو مقامی  اہمیت کو اجاگر کرے گا اور زیادہ سے زیادہ لوگوں کو ان منفرد چھوٹے کاروبا

  معیشتوں کے لیے انتہائی لازمی ہیں۔"
  

"تجارتی سطح پر ماہی گیری اور   )روب کارپینٹر( نے کہا، Rob Carpenterلانگ آئلینڈ فارم بیورو کے ڈائریکٹر 
آبی زراعت لانگ آئی لینڈ کو میراث میں ملی بہت اہم صنعتیں ہیں۔ ہمارے ماہی گیر، ساحلوں کے رہائشی افراد اور 

اویسٹر کے کاشتکار یہاں کے باشندوں کو دنیا میں کہیں بھی پائے جانے والے اعلیٰ ترین معیار کی اور سب سے زیادہ  
غذاؤں میں شامل غذائیں فراہم کرتے ہیں۔ سمندری غذا کی یہ پگڈنڈی ہمارے اپنے گھر کے پچھواڑے  ذائقہ دار سمندری

میں موجود ناقابل یقین ریستورانوں، دکانوں اور سمندری غذا کی مصنوعات کو فروغ دینے میں مدد کرے گی جس کا  
  رہائشی تجربہ کر سکیں گے اور ان سے لطف اندوز ہو سکیں گے۔"

  

https://gcc02.safelinks.protection.outlook.com/?url=http%3A%2F%2Fagriculture.ny.gov%2F2024-new-york-state-seafood-interagency-workgroup-report&data=05%7C02%7CRicardo.Pelaez%40otda.ny.gov%7Cfe48b05d497a4a5b311408dd6715ef42%7Cf46cb8ea79004d108ceb80e8c1c81ee7%7C0%7C0%7C638780066637420746%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=Gm%2FQMCw89pzFi8h8BpFkqEsKQWPnYIArKYC1iJX6EnI%3D&reserved=0


"اگر ڈوروتھی کا   )ایرک کوپیلے( نے کہا، Eric Koepeleلانگ آئی لینڈ اویسٹر گروورز ایسوسی ایشن کے صدر
جیسی سمندری غذا کی   The Snapper Innکو چھوڑ کر  Ozتعلق لانگ آئی لینڈ سے ہوتا تو ہر اویسٹر شیل ٹریل  

میں باہر سے آنے والوں کی حوصلہ  جہاں مقامی اویسٹرز کا خزانہ پردے میں چھپا جگمگا رہا ہے۔ —جنت تک جاتا 
افزائی کرتا ہوں کہ وہ لانگ آئی لینڈ سی فوڈ کوزین ٹریل میں دھنک کے اس پار موجود مزید خوبصورت مقامات کو  

  دیکھیں اور لانگ آئی لینڈ کے بہترین لذیذ، تازہ، مقامی اویسٹر کا مزہ چکھ کر دیکھیں۔"
  

"بہت   )بونی بریڈی( نے کہا، Bonnie Bradyلانگ آئی لینڈ کمرشل فشنگ ایسوسی ایشن کے ایگزیکٹو ڈائریکٹر 
زیادہ عرصے تک، صارفین اور لانگ آئی لینڈ آنے والوں کے لیے ضروری تھا کہ ریستوراں، سمندری غذا کی دکانوں  

اور بوٹ ٹو ٹیبل چھوٹے کاروباروں سے اس دن کی مقامی خصوصی چیزیں تلاش کرنے کے لیے "پہلے سے آگاہ" 
لینڈ کی تازہ ترین سمندری غذا تلاش کر سکتا ہے،   ہوں۔ اب ایپ کے ساتھ، کوئی بھی شمال یا جنوب میں لانگ آئی

  چاہے وہ جس مرضی کونے پر رہتے ہوں یا وہاں جا رہے ہوں!”
  

"لانگ آئی لینڈ کا  )کرسٹن رینالڈز( نے کہا،  CEO Kristen Reynoldsڈسکور لانگ آئی لینڈ کی صدر اور 
بھرپور بحری ورثہ اور عالمی معیار کی سمندری غذا کی صنعت ہمارے خطے کے لیے سیاحت اور اقتصادی زندگی  

کے کلیدی محرک ہیں۔ لانگ آئی لینڈ کی واحد تسلیم شدہ ڈیسٹینیشن مارکیٹنگ تنظیم کے طور پر، جس کے دنیا بھر میں 
لچسپ نئے پروڈکٹ کو سب تک پہنچانے کے منتظر ہیں، جس سے مقامی  ملین سے زیادہ ناظرین ہیں، ہم اس د  10

لوگوں اور باہر سے آنے والوں دونوں کو ان چھوٹے کاروباروں، ریستورانوں اور ساحلی کمیونٹیز کو تلاش کرنے اور  
  ان کی مدد کرنے کی ترغیب دی جائے گی جو ہمارے علاقے کو واقعی منفرد بناتے ہیں۔"

  
  )میلیسا فلیشٹ( نے کہا، CEO Melissa Fleischutریاست نیو یارک ریسٹورانٹ ایسوسی ایشن کی صدر اور 

"اپنے کھانا پکانے کے متحرک منظرنامے کے ساتھ، لانگ آئی لینڈ اپنے شاندار ریستورانوں کے لیے مشہور ہے، اور 
)ہوکل( اور دیگر ریاستی رہنما ریاست بھر کے مقامی کاروباروں کی   Hochulہمیں یہ دیکھ کر خوشی ہے کہ گورنر 

حمایت جاری رکھے ہوئے ہیں۔ موسم گرما کے مہینے سیاحت کے لیے بہترین وقت ہوتے ہیں، جس کی وجہ سے 
ں کہ  لانگ آئی لینڈ سی فوڈ کوزین ٹریلز کا افتتاح بالکل موزوں وقت پر ہو رہا ہے۔ ہم یہ دیکھنے کے لیے بے چین ہی

اس اقدام کا خطے کی ریستورانوں کی صنعت پر کیا مثبت اثر پڑے گا، جس سے ان مقامی اداروں میں آگاہی اور باہر  
  سے آنے والے دونوں پہنچیں گے۔"

  
"کوزین ٹریلز نیو یارک کے پیش کردہ بہترین مقامی  )مشیل ہینچی( نے کہا،  Michelle Hincheyریاستی سینیٹر  

کھانوں کا نقشہ ہیں، جو لوگوں کی لذیذ کھانوں اور مصنوعات تک رہنمائی کرتے ہیں اور ان کو خدمات فراہم کرنے  
والے چھوٹے کاروباروں کی مدد کرتے ہیں۔ لانگ آئی لینڈ سی فوڈ کوزین ٹریلز کا آغاز نیو یارک کے پھیلتے ہوئے 

ٹریل سسٹم میں ایک نئی جہت کا اضافہ کرتا ہے اور گزشتہ سال کے بجٹ میں اس اقدام کو آگے بڑھانا ہمارے لیے   فوڈ 
باعث فخر تھا۔ اس ٹریل کو حقیقت کا روپ دھارتے دیکھنا بہت خوش کن ہے، یہ علم ہوتے ہوئے کہ یہ مقامی لوگوں 

کمیونٹیز کو دریافت کرنے اور راستے میں چھپے ہوئے اور باہر سے آنے والوں کو تازہ ترین شکار آزمانے، نئی 
  جواہرات کو دریافت کرنے کا موقع فراہم کرے گا۔"

  
"میں بہت خوش ہوں کہ لانگ آئی لینڈ سی فوڈ کوزین ٹریل  )ڈونا لوپارڈو( نے کہا،  Donna Lupardoرکن اسمبلی 

تیار اور فعال ہو گئی ہے۔ ہم نے نیو یارک کی آبی زراعت کی صنعت اور اس طرح کے اقدامات کو سپورٹ کرنے کے 
ت  لیے گزشتہ سال کے ریاستی بجٹ میں بلیو فوڈ ٹرانسفارمیشن انیشیٹو کو شامل کیا تھا۔ کوزین ٹریلز بہت مقبول ثاب

ہوئے ہیں کیونکہ وہ زرعی سیاحت کے ذریعے مقامی کھانے اور فارم کے کاروبار کو فروغ دیتے ہیں۔ یہ نئی ٹریل  
اور ڈیجیٹل ایپ مقامی طور پر پیدا کی جانے والی اور پکڑی جانے والی مچھلیوں اور شیل فش پر روشنی ڈالیں گے  

  جن کے لیے لانگ آئی لینڈ جانا جاتا ہے۔"
  

"لانگ آئی لینڈ کی سمندری غذا کی صنعت ہماری   )جیریٹ گینڈولفو( نے کہا، Jarett Gandolfoرکن اسمبلی 
مقامی معیشت کا صرف ایک اہم حصہ نہیں ہے، یہ ہماری شناخت کا حصہ ہے۔ خاندانی ملکیت والے ریستورانوں سے  

لے کر محنتی ماہی گیروں تک، بہت سوں کے ذریعہ معاش کا انحصار آبی زراعت کی فروغ پزیر صنعت پر ہے۔  
ڈ کوزین ٹریل کا آغاز ان کاروباروں کو اجاگر کرنے اور ان کی حمایت کرنے کا ایک بہترین  لانگ آئی لینڈ سی فو



طریقہ ہے جبکہ رہائشیوں اور مہمانوں کو ہمارے پانی کی جانب سے فراہم کردہ ناقابل یقین سمندری غذا کا تجربہ  
کرنے کا موقع فراہم کرتا ہے۔ ہماری مقامی سمندری غذا کی صنعت میں سرمایہ کاری کا مطلب ملازمتوں کی حفاظت  

وں سے چلی آنے والی ایک روایت کو برقرار رکھنا ہے۔ میں  کرنا، لانگ آئی لینڈ کی سیاحت کو مضبوط بنانا، اور نسل
  واقعی یہ دیکھ کر بہت پرجوش ہوں کہ اس کا ہماری کمیونٹی پر کتنا مثبت اثر پڑے گا۔"

  
"لانگ آئی لینڈ کی آبی گزرگاہیں ہمارے   )اینجی کارپینٹر( نے کہا، Angie Carpenterقصبہ اسلپ کی سپروائزر  

سب سے بڑے قدرتی وسائل میں سے ایک ہیں، اور سی فوڈ کوزین ٹریل جیسے اقدامات نہ صرف ہمارے دیرینہ بحری  
ورثے کے نشان ہیں بلکہ ہماری مقامی سمندری خوراک کی صنعت کو برقرار رکھنے والے محنتی افراد کی بھی  

ن کی شیل فش ہیچری کے اقدام کے ذریعے، ہم پانی کے معیار کی حفاظت، شیل فش کی  حمایت کرتے ہیں۔ ہمارے ٹاؤ
آبادی واپس بحال کرنے، اور اس بات کو یقینی بنانے کے لیے پرعزم ہیں کہ مقامی طور پر کاشت کی جانے والی 

روں کے ساتھ  سمندری غذا ہماری معیشت اور ثقافت کا سنگ بنیاد رہے۔ مجھے آج ان بہت سے سرشار شراکت دا
  کھڑے ہونے پر فخر ہے جب ہم لانگ آئی لینڈ کے فروغ پزیر، پائیدار مستقبل کے لیے کام جاری رکھے ہوئے ہیں۔"

  
اسٹیٹ آف دی اسٹیٹ تجویز میں کیا گیا تھا تاکہ مقامی   2024بلیو فوڈ ٹرانسفارمیشن انیشیٹو کا اعلان گورنر کی 

خوراک کے لیے صارفین کی مانگ میں اضافہ کیا جائے اور مقامی خوراک کے نظام کو مضبوط کیا جا سکے۔ اس 
و فروغ دینے، اور نیو یارک کے باشندوں کو کاوش میں سمندری زراعت کو فروغ دینے، صحت مند قدرتی ماحول ک

مقامی طور پر پیدا کی جانے والی سمندری خوراک کا غذائیت سے بھرپور ذریعہ فراہم کرنے کے لیے بنیادی ڈھانچے 
$ ملین شامل ہوں گے۔ یہ سرمایہ کاریاں گورنر کے اس عزم پر استوار ہیں کہ نیو یارک کی زرعی  5کی فنڈنگ میں  

ب میں اضافہ ہو، نیو یارک کی خوراک کی سپلائی چین کو مضبوط بنایا جائے اور اس بات کو یقینی  مصنوعات کی طل
بنایا جائے کہ نیو یارک کے تمام باشندے تازہ مقامی خوراکوں تک رسائی کے قابل ہوں۔ اس میں گورنر کا ایگزیکٹو  

پانچ سال کے اندر اپنی کل خریداریوں میں شامل ہے جس میں ریاستی ایجنسیوں کو ہدایت کی گئی ہے کہ وہ  32آرڈر 
فیصد تک   30نیو یارک کے کسانوں اور پروڈیوسروں سے حاصل کی جانے والی خوراک کی شرح فیصد کو بڑھا کر 

  لے جائیں۔
  

ریاست نیو یارک تمام نیو یارک کے باشندوں کے لیے خوراک تک رسائی کو بڑھانے اور کسانوں کے لیے متعدد 
پروگراموں اور اقدامات کے ذریعے نئی منڈیوں کی فراہمی کو ترجیح دینا جاری رکھے ہوئے ہے، بشمول اضافہ شدہ 

FreshConnect Fresh2You   اقدام، کسانوں کے بازار کے غذائیت کے پروگرام، اربن فارمز اور کمیونٹی گارڈنز
گرانٹس پروگرام، اور مزید۔ محکمہ، نیوریش نیو یارک پروگرام کا انتظام بھی سنبھال رہا ہے، جو اس سال گورنر کے  

  $ ملین کی اضافی سرمایہ کاری کے لیے تیار ہے۔5مجوزہ ایگزیکٹو بجٹ میں 
  

پرسنٹ اقدام، ریاست کا فارم ٹو اسکول پروگرام، اور ریاستی محکمہ تعلیم کے زیر انتظام   NYS 30اسکولوں کے لیے 
چائلڈ نیوٹریشن پروگرام نیو یارک کے کسانوں سے مزید مقامی مصنوعات خریدنے اور نیو یارک کے اسکول لنچ کے 

  لیے صحت مند اور غذائیت سے بھرپور مقامی کھانوں کو بڑھانے پر مرکوز ہیں۔
  

$ ملین کی رقم کھانا پکانے کی مقامی سہولت گاہوں کی حمایت کے لیے 50اس کے علاوہ، گورنر پانچ سالوں میں 
اسکول کے بچوں کے لیے کھانے کی تیاری میں ریاست نیو یارک کی تازہ زرعی   12تا  Kوقف کر رہی ہیں جو 

$ ملین کا گرانٹ پروگرام فارم مارکیٹس، سپر مارکیٹس،  10مصنوعات کے استعمال میں مدد فراہم کریں گے اور ایک 
، ساتھ ہی ریاست کی  فوڈ کوآپریٹوز، اور دیگر ملتی جلتی خوردہ خوراک کی دکانوں کے قیام کی حمایت کرے گا 

  ضرورت مند کمیونٹیز اور علاقوں میں بنیادی ڈھانچے کی معاونت بھی کرے گا۔
  

AGM  کے پروگراموں اور اقدامات کے بارے میںAGM  سے   کی ویب سائٹ پر "صحت مند کمیونٹیز" کا صفحہ
جانیں جو کسانوں کے لیے نئی منڈیوں کی فراہمی پر توجہ مرکوز کر رہے ہیں، پسماندہ کمیونٹیز تک خوراک کی 

  رسائی میں اضافہ کر رہے ہیں اور صحت مند کمیونٹیز کی تعمیر پر توجہ مرکوز کر رہے ہیں۔

  
###  

